
Rezime/Abstract

Studija komparativnopravne analize novčane kazne u Bosni i Hercegovini i Republici Hrvatskoj odnosi se na period od
2003. – 2013., a za cilj ima analizirati normativne akte pomenutih zemalja i obraditi statističke podatke o broju izrečenih
novčanih kazni, glavnoj i sporednoj novčanoj kazni te krivičnim sankcijama. Način prikupljanja podataka za provođenje ove
studije bazirao se na podacima Državnog zavoda za statistiku Republike Hrvatske, Federalnog zavoda za statistiku,
Republičkog zavoda za statistiku, Suda Brčko Distrikta te Visokog sudskog i tužilačkog vijeća BiH. Podaci su prikupljeni iz
nejedinstvenih sistema upravljanja podacima što je poprilično otežavalo provođenje studije. Rezultati studije su pokazali da
se u sistemu normi propisivanje i izricanje novčane kazne u Bosni i Hercegovini i Republici Hrvatskoj u određenim
dijelovima razlikuje. Nadalje, broj izrečenih novčanih kazni u pomenutim zemljama značajno se razlikuje te je ukupan broj
izrečenih novčanih kazni u Bosni i Hercegovini za period istraživanja bio 21074, a u Republici Hrvatskoj 27261. Isto tako
utvrđen je trend stalnog pada broja izrečenih novčanih kazni u Republici Hrvatskoj dok je u Bosni i Hercegovini trend
kretanja novčane kazne trpio blage varijacije s naznakom pada u zadnjim godinama. Studija nije pokazala da postoji
statistički značajna korelacija između broja izrečenih glavnih novčanih kazni i ukupnog broja krivičnih sankcija u odnosu
na novčanu kaznu. Istraživanje novčane kazne u Bosni i Hercegovini nije zastupljeno u velikoj mjeri te bi ova studija
trebala dati doprinos pravnim naukama i poticaj drugim istraživačima za istraživanje ove problematike. Ključne riječi:
novčana kazna, krivične sankcije, glavna novčana kazna, sporedna novčana kazna, Bosna i Hercegovina, Republika
Hrvatska.

